
Palavulu shimadolo ku shimenchi

Djia se me se Djisu sé fo jadji se éli tusan lome
domali.



Se bi sa ku uan sapa moéi p6jo6dolé zhunta pa bé
éli ku bi ta pa éli subili ba liba uan batelu se ala se
éli tusan, se ngué tudu bi sa mdjadu bodo lalea.

Se éli bi ska faa ku inef ku palavulu uan sapa
kuzhu shimafan inef sai:



«Uan shimadold se sé ba shimian kuzhu.

Se ta éli shimian ja jaba, se uan pachi shimenchi
pono da lome jamangandji, se nna bichili bi se
kumu.



Se utu pachi pono da dantu budu budu, uan

jamian ku na té san dalea monchif, se shimenchi se
labenta dandjian, paké san na bi sa funduf;



mandji se ta solo sé&, se dajantu ku éli na bi té
leezhaf, se éli soja.



Se utu pachi pono da dantu pian pian,



se ta pian pian kéésé, se inefi molé.



Mandji se utu pachi pono da san dalea matu

gavu, se inen da pali dépa,



se inen kéésé, se pali sentu, deshi séishi, chirinta da
unian.

Ngué shi ja té olea, pa &li ja tEndéx.



Se nna balé iaba toja éli se inef pongota éli:

—iJama fé bo ja faa ku inefi amea palavulu?

Se éli kundji inen:

—Paké ku namsédji a ja lega pa namsédji ja jonsé
kumi ja govondolo dosé; mandji se a na ja da inefif.
Ngué shi ja té, se a tan ske da éli mashi, se &li ske ja
té batanchi. Se ngué shi na ja téf, ba toja fi j6 shi ja
sa ku éli a tan ske chila fo éli.

Dajantu shi se amu ja faa inef ku palavulu:
Se benga zha pa inen ja pia, inef na ja bé jaf;
se benga zha pa inef ja téndé, inen na ja téndé jafa
Ai sébé jaf.

»Mandji se besa se ske sa ku 6i6 namsédji, paké
namsédji ja bé kuzhu; ku olea namsédji, paké
namsédji ske ja téndé kuzhu.

Paké anta vedadji se amu faa namsédji fa uan
sapa nna pantafala ku utu nna ngué détu se bi
dishia pa inefi bé j6 inef se namsédji ska bé iai,
mandji se inefi na bi béf; pa inef téndé jo inefi se
namsédji ska téndé iai, mandji se inef na bi téndéf.

»Namsédji téndé jo shi palavulu sai ja da 6téndé:



Ta uan ngué ja téndé fala téjantu ku govondolo
Nashiolo se inefi na ja téndéf, se ja bi ngué shi ja fé
ja féféiu se ja ligui j6 shi a bi shimian pé kusan déli
iai. JO sai se sa jo shi ku a ja shimian pé lome

jamangand;ji.

Ngué shi ja ma shimenchi shi ku a shimian pé san
matu budu budu ngué sai se sa hgué shi ta ja téndé
fala se oshi 6shi se éli ja ma ku liguilia, mandji se ta
inef na ja ta leezha monchif, se inef na ja paadji ta
ope pé san, dajantu shi se ta djisgalasa ja bi toja
inef 6 uan tempu féiu 6 a ja pétépé inen dajantu
nova sai, se dandjian se inen ja safa fo &li.

Se inef shi a ja shimian pé dantu pian pian, se sa
éli shi ja téndé nova, mandji se nongosu mundu sai,
ku ngongo ku gagavu ja fé inef danadu, se ja fuka
nova, se na ja lega pa da pali dépaf.

Mandji se inefi ku se a ja shimian pé san dalea
matu gavu: se sa hna ngué inen shi téndé fala se
inef ja da fuluta, se inef ja da fuluta ja da chirinta,
ku deshi sé€ishi, ku uan sentu ku unian.

